
«_____»     2013 ԹՎԱԿԱՆԻ  N _____Ա

ԳՈՒՅՔ ԱՄՐԱՑՆԵԼՈՒ ՄԱՍԻՆ

Հիմք ընդունելով  «Պետական ոչ առևտրային կազմակերպությունների մասին» Հայաստանի Հանրապետության  օրենքի 5-րդ  հոդվածը 

Հայաստանի Հանրապետության  կառավարությունը  որոշում է`
1.  «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Գյումրի քաղաքի Չարենցի 12  հասցեում գտնվող  ուսումնական մասնաշենքի  աջակողմյան թևից   3644.43 մ2 ընդհանուր մակերեսով և 25871809 սկզբնական ու 11100934 հաշվեկշռային արժեքներով տարածքը` /Գ) մասնաշենքի առաջին հարկը, Դ) և Ե) մասնաշենքերի 1-2 հարկերն ու  նկուղն  ամբողջությամբ, համապատասխանաբար` 546,41 մ2,  1534,83 մ2 և 1563,19 մ2 մակերեսներով/ հետ վերցնել  ՀՀ կրթության և գիտության նախարարության «Գյումրու N 37 ավագ դպրոց» պետական ոչ առևտրային կազմակերպությունից և անժամկետ, անհատույց օգտագործման  իրավունքով  ամրացնել ՀՀ կրթության և գիտության նախարարության «Գյումրու «Ֆոտոն» վարժարան» պետական ոչ առևտրային կազմակերպությանը:

2. Հայաստանի Հանրապետության կրթության և գիտության  նախարարին  և Հայաստանի Հանրապետության  կառավարությանն առընթեր պետական գույքի կառավարման վարչության պետին`  սույն որոշումն ուժի մեջ մտնելուց հետո  երկամսյա ժամկետում, սահմանված կարգով,  ապահովել  սույն որոշման 1-ին կետում նշված տարածքի հանձնման – ընդունման  աշխատանքների  կատարումը:

3. Հայաստանի Հանրապետության  կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո  երկամսյա ժամկետում. 

1) Գյումրի քաղաքի Չարենցի 12  հասցեում գտնվող  9860,97 մ2 մակերեսով  ուսումնական մասնաշենքի համար «Գյումրու N 37 ավագ դպրոց» պետական ոչ առևտրային կազմակերպության հետ կնքած անհատույց, անժամկետ օգտագործման պայմանագրում կատարել համապատասխան փոփոխություն,
2) ապահովել սույն  որոշման 1-ին կետում նշված անշարժ գույքի  անհատույց օգտագործման  պայմանագրի կնքումը` պայմանագրից  բխող նոտարական վավերացման և  գույքային  իրավունքների  պետական  գրանցումն  իրականացնելով  «Գյումրու «Ֆոտոն» վարժարան» պետական ոչ առևտրային կազմակերպության  միջոցների հաշվին:

ՀՀ կրթության և գիտության նախարար 
Արմեն Աշոտյան
         Տ Ե Ղ Ե Կ Ա Ն Ք   Հ Ի Մ Ն Ա Վ Ո Ր Ո Ւ Մ
<ԳՈՒՅՔ ԱՄՐԱՑՆԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
1. Անհրաժեշտությունը

Հայատանի Հանրապետության կառավարության <Գույք ամրացնելու մասին> որոշման նախագծի ընդունման անհրաժեշտությունը պայմանավորված է «Գյումրու «Ֆոտոն» վարժարան»   ՊՈԱԿ-ում իրականացվող ուսումնառության գործընթացի արդյունավետությունը բարձրացնելու, սովորողների համար անհրաժեշտ պայմաններ ստեղծելու խնդիրների առաջնահերթությամբ:

2. Ընթացիկ իրավիճակը և խնդիրները

«Գյումրու «Ֆոտոն» վարժարան» ՊՈԱԿ-ը 1995-1996 ուսումնական տարվանից գործում է ներկայիս «Գյումրու թիվ 37 ավագ դպրոց» ՊՈԱԿ-ին ամրացված շենքի 5-րդ մասնաշենքում («Ե» մասնաշենք):

Վարժարանին տարածքի տրամադրման հիմքեր են հանդիսացել Գյումրու քաղաքային խորհրդի գործկոմի 05.08.1995թ 9-րդ նիստի թիվ 19 որոշումը, ՀՀ Շիրակի մարզպետի 12.10.1999թ թիվ 113 որոշումը և ՀՀ Շիրակի մարզպետի 30.12.2000թ թիվ 146 որոշումը/հատկացվել է «Դ» մասնաշենքի ներքնահարկը/:

Անցած 17 տարիների ընթացքում վարժարանը տվել է շուրջ 1500-ից ավելի շրջանավարտներ, որոնցից 50-ը <<Ոսկե>> մեդալակիրներ:

2012-2013 ուստարում վարժարանում գործել են 4 հոսքեր` ֆիզիկա-մաթեմատիկական, տնտեսագիտական, բնագիտական ու հումանիտար և սովորողների թիվը անցել է 680-ից:

Այս ամենի հետ մեկտեղ վարժարանը խիստ կարիք ունի շենքային պայմանների բարելավման` ոչ միայն դասապրոցեսը նորմալ ընթացքով կազմակերպելու, այլ մարզերից և մեր մարզի տարբեր տարածաշրջաններից եկած սաների համար գիշերելու և սնվելու պայմաններ ապահովելու համար: 

Վարժարանի 5-12 դասարաններում սովորողները զրկված են ֆիզկուլտուրայի դասաժամերը նորմալ պայմաններում անցկացնելու հնարավորությունից, իսկ ձմռանն այդ դասաժամերը պարապելը դառնում է բացարձակ անհնար և դժվար` մարզադահլիճ չունենալու պատճառով, 
3.Տվյալ բնագավառում  իրականացվող  քաղաքականությունը

Սկզբունքային փոփոխություններ չունի: 

4.Կարգավորման նպատակը

 Հայաստանի Հանրապետության կառավարության <Գույք ամրացնելու մասին>  որոշման նախագծի  ընդունմամբ «Գյումրու «Ֆոտոն» վարժարան»  պետական ոչ առևտրային կազմակերպությունը կապահովվի  համապատասխան անշարժ գույքով, ինչը կնպաստի  ուսումնական անխափան գործընթացը կազմակերպելուն:

5.Նախագծի մշակման գործընթացում  ներգրավված  ինստիտուտները  և անձիք
 Նախագիծը  մշակվել է ՀՀ կրթության և գիտության նախարարության կողմից:

6. Ակնկալվող արդյունքը

Նախագծի ընդունմամբ «Գյումրու «Ֆոտոն» վարժարան»  պետական ոչ առևտրային կազմակերպության բնականոն գործընթացի կազմակերպման նպատակով վերջինիս կամրացվի Գյումրի քաղաքի Չարենցի 12  հասցեում գտնվող  ուսումնական մասնաշենքի  աջակողմյան թևից 3644.43 մ2 ընդհանուր մակերեսով/չափագրող Գ.Հ.Ավետիսյան կողմից/ՀՀ ԿԱԱԳԿՊԿ-ի քարտեզագրողի, գեոդեզիստի, չափագրողի, հողաշինարարի որակավորման վկայական N 16// և 25871809 սկզբնական ու 11100934 հաշվեկշռային արժեքներով տարածքն /Գ) մասնաշենքի առաջին հարկը, Դ) և Ե) մասնաշենքերի 1-2 հարկերն ու  նկուղն  ամբողջությամբ, համապատասխանաբար` 546,41 մ2,  1534,83 մ2 և 1563,19 մ2 մակերեսներով/  :
ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ
Հայաստանի Հանրապետության կառավարության <Գույք ամրացնելու մասին>  որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

 
Հայաստանի Հանրապետության  կառավարության <Գույք ամրացնելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:

ՏԵՂԵԿԱՆՔ
Հայաստանի Հանրապետության կառավարության  <Գույք ամրացնելու մասին>   որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին
        Հայաստանի Հանրապետության  կառավարության <Գույք ամրացնելու մասին>  որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում : 
                                     Տ Ե Ղ Ե Կ Ա Ն Ք
Հայաստանի Հանրապետության կառավարության <Գույք ամրացնելու մասին> որոշման նախագծի  վերաբերյալ  Հայաստանի Հանրապետության գերատեսչությունների  դիտողությունների և առաջարկությունների մասին
	N/N
	Գերատեսչու

թյունների 

անվանումը
	Առաջարկություններ և դիտողություններ
	Նշումներ կատարման վերաբերյալ

	1.
	ՀՀ արդարադատու

թյան նախարարու

թյուն
	Առաջարկություններ և դիտողություններ չունի:
	

	2.
	ՀՀ տարածքային կառավարման նախարարություն
	Առաջարկություններ և դիտողություններ չունի:
	Կատարված է

	 3.
	ՀՀ ֆինանսների նախարարություն
	Առաջարկություններ և դիտողություններ չունի:

	

	4.
	ՀՀ կառավարությանն առընթեր պետական գույքի  կառավարման վարչություն
	Առաջարկում է՝ 
1.մասնագիտական որակավորում ունեցող անկախ չափագրողի կողմից իրականացնել <<Գյումրու <<Ֆոտոն>> վարժարան>> ՊՈԱԿ-ին հանձնվող տարածքի չափագրում և նախագծում նշել չափագրված մակերեսը, 

2.նախագծում անհրաժեշտ է նախատեսել դրույթ <<Թիվ 37 միջնակարգ դպրոց>> ՊՈԱԿ-ի հետ կնքված անհատույց օգտագործման պայմանագրում համապատասխան փոփոխություն կատարելու մասին, քանի որ նախագծով նախատեսվող գործընթացի արդյունքում <<Գյումրու <<Ֆոտոն>> վարժարան>> ՊՈԱԿ-ին հանձնվող մակերեսի չափով նվազելու է պայմանագրում նշված մակերեսը, իսկ նախագծի 2-րդ և 3-րդ կետերում ամրագրել, որ գույքի հանձնում-ընդունումը և պայմանագրի կնքման աշխատանքները կիրականացվեն նշված փոփոխության իրականացումից հետո երկամսյա ժամկետում: 

3. ՀՀ Շիրակի մարզի, Գյումրի քաղաքի Չարենցի փողոց  թիվ 12 հասցեում գտնվող <<Թիվ 37 միջնակարգ դպրոց>> ՊՈԱԿ-ի մասնաշենքը ՀՀ կառավարությանն առընթեր պետական գույքի կառավարման վարչության հաշվեկշռում հաշվառված  է  9860,97 քառ. մետր մակերեսով և 70 000 000  ՀՀ դրամ սկզբնական արժեքով, 1 քառ. մետր անշարժ գույքի սկզբնական արժեքը կազմում է 7 099 ՀՀ դրամ, մաշվածությունը՝ 4053 ՀՀ դրամ և այն 09.09.2013թ. դրությամբ հաշվեկշռում հաշվառվում է  3 046 դրամ արժեքով:
	1.Կատարված է

2.կատարված է

3.կատարված է

	
	ՀՀ կառավարությանն առընթեր անշարժ գույքի կադաստրի պետական կոմիտե
	Առաջարկություններ և դիտողություններ չունի:
	1.կատարված է


ՀՀ կրթության և գիտության նախարար Արմեն Աշոտյան
























































































































































